Mari​sa De Simón Caba​lle​ro andre​ak gal​de​ra egin du erra​di​o​te​ra​pia tra​ta​men​dua har​tzen duten Erri​be​ra​ko gai​xo​en​tza​ko auto​bus zer​bi​tzu​a​ren gai​ne​ko aurrei​kus​pe​nei buruz.

Lege​bil​tza​rre​ko Erre​ge​la​men​du​ko 114.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra argi​ta​ra​tu zen 2012ko otsai​la​ren 3ko 13. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

ERAN​TZU​NA

Izqui​er​da-Ezke​rra par​la​men​tu-tal​de​ko foru par​la​men​ta​ri Mari​sa de Simón Caba​lle​ro andre​ak “Osa​sun depar​ta​men​tu​ak Nafa​rro​a​ko Erri​be​ra​tik erra​di​o​te​ra​pi​a​ko tra​ta​men​dua duten gai​xo​en​tza​ko bi auto​bus-bidai​ak man​ten​tze​ko asmo​rik duen edo Osa​sun Depar​ta​men​tu​ak zer​bi​tzu hori kendu edo alda​tze​ko asmo​rik duen” gal​de​ra​ri buruz (8-12/PES-00013), ida​tziz eran​tzu​te​ko egin​da​ko gal​de​ra​ri dago​ki​o​nez, hau eran​tzun du Nafa​rro​a​ko Gober​nu​ko Osa​sun kon​tsei​la​ri​ak:

Tute​ra​ko Reina Sofía Ospi​ta​la​ren eta Nafa​rro​a​ko Ospi​ta​le​gu​ne​a​ren arte​ko ospi​ta​le arte​ko garraio-zer​bi​tzu​ak % 56ko bete​tze-maila iza​ten du batez beste. 

Oro har, gaixo bat osa​sun-arre​ta ema​te​ko osa​sun-zen​tro bate​rai​no garrai​a​tzea herri​tar bakoi​tza​ren eran​tzu​ki​zu​na da, eta bere kon​tu​ra egin behar du. Urgen​tzi​az​ko garraio bat dene​an, edo gai​xo​a​ren ego​e​rak, sen​da​gi​le​ak agin​du​ta, hala eska​tzen due​ne​an, ordu​an iza​ten da garraioa Nafa​rro​a​ko Larri​al​di​e​ta​ra​ko Agen​tzi​a​ren edo Nafa​rro​a​ko Osa​sun​bi​dea Zer​bi​tzu​a​ren egin​ki​zu​na. 

Auto​bus horrek duen era​bi​le​ra eza​gu​tu​ta, Depar​ta​men​tu honek bi ospi​ta​le​gu​ne hori​en arte​ko garraio-zer​bi​tzua man​ten​tze​ko asmoa du, Reina Sofía Ospi​ta​le​a​ren eta Nafa​rro​a​ko Ospi​ta​le​gu​ne​a​ren arte​ko garraio-eska​e​ra​ri eran​tzu​te​ko gai den garraio publi​ko erre​gu​lar bat ez dago​en bitar​te​an. 

Alder​di hone​ta​tik, Sus​ta​pen eta Etxe​bi​zi​tza​ko Depar​ta​men​tu​ko Garraio Zuzen​da​ri​tza Nagu​si​a​re​kin harre​ma​ne​tan jarri gara ego​e​ra azter​tze​ko, hark baitu esku​me​na bidai​a​ri-garraio​a​ri dago​ki​o​nez. Nafa​rro​a​ko Osa​sun​bi​dea Zer​bi​tzu​ko Zuzen​da​ri Kude​a​tzai​lea harre​ma​ne​tan dago Garraio​e​ta​ko Zuzen​da​ri Nagu​si​a​re​kin garraio hori Tute​ra eta Iruña arte​ko bidai​a​ri-garrai​o​ko zer​bi​tzu erre​gu​la​rra​ren barru​an sar​tze​ko, horre​ta​ra​ko Nafa​rro​a​ko Ospi​ta​le​gu​ne​an gel​to​ki bat koka​tuz. 

Hori guz​tia jaki​na​raz​ten dizut Nafa​rro​a​ko Par​la​men​tu​ko Erre​ge​la​men​du​a​ren 194. arti​ku​lua bete​tze​ko.

